
Exc.m1 P. D. IOANNIS I. pa MOTA e ALBUQUERQUE
Episcopi Afogadensis de Ingazeira (Afogados da Ingizeira)

Afogados de Ongazeira, in Brasilia, die 24 aprilis 1960

Eminentissime ac Reverendissime Domine,

Pergratum sane mihi est Eminentiae Tuae significare me accepisse lit-
teras quibus compertum habui Summum Pontificem Ioannem XXIII Emi-
nentiam Tuam constituisse praesidem Commissionis Antepraeparatoriae
Concilii Oecumenici. Iam Eminentiae Tuae mihi placet sententias et vota
humiliter exponere illorum quae in praelaudato Concilio tractanda vi-
dentur:

1. Fundamentalia dogmata quae ad Christum — vitae christianae
centrum — pertinent accuratiorem insistentiam exigunt.

Formarum doctrinae novarum approbationem sub novis titulis re-
late ad Christum, Beatissimam Virginem et sanctos devitare oportet immo
et quasdam devotiones et benedictiones cohibere quae superstitionibus
favere videntur et nonnunquam ab Ipso Christo avertunt.

Huiusmodi devotionum et aliquando ipsarum benedictionum usus
specie quadam negotii inquinantur et quominus christiani supernatura-
liter crescant et christianorum unitas magis arctetur et ipse Christus ab
aliis qui extra Ecclesiam degunt acceptetur, omnino impediunt.

2. Specialis cura in electione et magistrorum et aliorum superiorum
seminariorum exigitur, non solum quoad ea quae sanctitatem scientiam-
que respiciunt sed etiam quoad formationem paedagogicam.

Modus quidem quo inopinato tales eliguntur magistri seu illi qui
iuvenes erudiunt, causa enim est cui maxima ex parte et graves defectus
in sacerdotum etiam religiosorum praeparatione tribui debeant, defectus
inquam qui in indisciplinam utriusque cleri maxime influunt.

His praemissis, maior videtur admittenda tolerantia vel indulgentia
erga illos sacerdotes qui in can. 2388 § 1 memorantur. Eorum quidem
peccata potiusquam malevolo animo, defectui institutionis debentur.

3. Stabilitas beneficiorum FEcclesiae bono non raro noxam affert.
Aliquando in beneficiis conservare oportet personas quarum capacitas
physica vere desideratur, quando praesertim et tempus et methodorum
renovatio novas exigunt activitates. Remedia illis difficultatibus ob-
viantia iuxta codicem non semper beneficiorum privationem permittunt

9 (Ilg)




130 BRASILIA

quin aliquod detrimentum beneficiariis afferant vel alias difficultates in
praxi creent.

4. Disciplina desideratur nova quae administrationem sacramento-
tum praesertim baptismatis, Fucharistiae et Paenitentiae faciliorem
reddant quando magnus fidelium numerus et sacerdotum defectus con-
currunt.

Accidit nempe saepius ut sacerdotibus ad caeremonias rituales atten-
dentibus tempus deficiat ad catechesim. Et ita, v. g. in baptismatis col-
latione interrogationes omnes et illa quae in Rituali Romano praeci-
piuntur « singulariter singulis » in plurali fieri possent, pariter in Com-
munionis distributione formula dici posset: « Corpus Domini Nostri
Iesu Christi custodiat animas vestras in vitam aeternam ».

Item absolutio daretur omnibus simul, facta obligatione sacram exe-
mologesim faciendi quam primum, data occasione.

5. Facultates quae episcopis dari solent « ad tempus », semel pro
semper concedantur,

6. Urgere oportet actus civilis celebrationem pro Matrimonio, antea
vel postea, quod maxime confert ut vinculum indissolubilitatis robo-
retut.

7. Magistros catholicos bene institui oportet qui sacerdotes in magi-
stetio substituant. Frequentius enim accidit ut sacerdotes propter scho-
las ministrandas ad ministerium sacerdotale impediantur gravi cum de-
trimento fidelium.

Occasionem laetus nanciscor Sacram Purpuram reverenter deoscu-
landi dum me Eminentiae Tuae me profiteor

Add.mum in Domino

% ToANNES I. pa MoTA E ALBUQUERQUE
Episcopus Afogadensis de Ingazeira

2

Exc.m1 P. D. FLORENTII S. VIEIRA
Episcopi Amargosensis (Amargosa)

A Amargosa, 6 aprilis 1960
Em.mo Sr. Cardeal,

Tenho a honra de informar a V. Emcia., respondendo a carta de
margo — n. 1 C/59-114 —, que as sugestdes e votos para o Concilio
Ecumenico da Diocese de Amargosa deveram ter sido enviados junta-
mente com os dos outros Bispos da Provincia Eclesidstica da Bahia, por

Sua Eminencia o St. D. Augusto, Cardeal da Silva, por assim ter sido
resolvido na conferencia em outubro passado realizada em Salvador.
Acabo de escrever a0 Emmo. St. Cardeal da Silva sobra o assunto pedindo
a remesa de uma segunda via se por acaso a primeira se extraviou.

Sem mais, pedindo desculpas, subscrevo-me com alta consideracao
servo em Cristo,

28 Frorencio S. VIEIRA
Bispo de Amargosa

3
Exc.m1 P. D. IOSEPHI M. PIRES

Episcopi Arassuabyensis (Araguaf)
Mantenae, die 15 septembris 1959

Ewinentissime Domine,

Visitationis Pastoralis causa, mense augusti inceptae, absens sum a
Sede episcopali. Quapropter impossibile fuit mihi statim respondere epi-
stulae ab Eminentia Tua missae sub n. Prot, 1 C/59-142 circa argumenta
proximi Concilii Oecumenici.

In folio huic adiuncto fas sit mihi humiliter indicare Eminentiae
Tuae puncta quaedam quae mihi videntur praesentanda considerationi
Pontificiae Commissionis Antepraeparatoriae cui optime praees.

Dum supplex rogo Eminentiam Tuam habere me excusatum, sacrum
annulum deosculor et demisso animo me profiteot

Em.tiae Tuae Rev.mae
addictissimum in Domino

t8 TosEru M. PirEs
Episcopus Arassuabyensis

A) Vota generalia

Ovium omnium, earum praesertim quae adhuc non sunt « ex hoc
ovili » adunatio a Christo Domino et a Summo Pontifice fel. regn.
enixe desiderata, ab unione maxime pendet Pastorum. Unanimes et con-
cotdes — cor unum et anima una — oportet nos inveniri non tantum
in doctrina, ut est, sed et in actione. Non semper spiritum catholicum

ostendimus in agendo, sed unusquisque pugnat sicut nantes oram sin-
gillatim petentes et non sicut acies ordinata. Qua de causa, magna per-
ditio virium optimarum. Ut pastores Dominici gregis, magis ac magis
vivere debemus mystici Corporis doctrinam et omne « individualismum »
vitare.

Unio haec laudabilis expostulat ut clerici omnes populusque fide-
lis fugiant a disceptationibus inutilibus quae fidei magis obsunt quam
prosunt et in quibus non semper viget illud Divi Augustini: « Diligite
homines, interficite errores ». Foveatur omnibus viribus intestina con-
cordia, zelus pro salute proximi, opera misericordiae etiam erga ini-
micos Ecclesiae. In evangelio praedicando, mens non sit pugnandi ad-
versus quemdam sed Christi tradendi mandatum, quia sumus imprimis
veritatis assertores et testes.

Laicis tribuatur magis activa participatio in vita et negotiis Eccle-
siae. Domorum paroecialium, templorum aliarumque aedium exstructio,
sustentatio cleri, cura indigentium et alia similia munia sint fidelium.
Oportet quamprimum taxas abolere in Sacramentorum administratione
et sacerdotum sortem in manibus Providentiae relinquere eorumque ne-
cessitates fidelium sollicitudini tradere.

Haec omnia reformationem Seminariorum supponunt ut sensus ma-
gis consentaneus nostrae aetati detur curriculo, alumnis praebendo op-
portunitates apostolicorum contactuum et tirocinii futurorum laborum.

B) In specie

1. Editio totius Ritualis Romani in lingua vernacula aptissima vi-
detur via ad pietatem fovendam, cum possibilis reddat magis activa
patticipatio fidelium in Sacra Liturgia.

2. Eadem ratione convenire videtur usus vernaculi in Sacrificio
Missae excepta ea parte canonis a verbis Te igitur usque ad doxologiam.

3. Sacramentalis confessio a monialibus singulis hebdomadis fa-
cienda, consilium tantum sit vel adhortatio.

4, Urgenda videtur obligatio religiosorum cooperandi in apostolatu
maxime in catechesi et facultates opportunae Ordinariis tribuantur ut
exigere possint auxilium congregationum tam virorum quam mulie-
rum ad directionem Actionis Catholicae et ad institutionem religiosam
in scholis secundi gradus et in academiis.

5. Ut parochi et vicarii actuales in paroeciis religiosis concreditis
nequeant amoveti dissentiente Episcopo. Ratio est quia saepe vita chri-
stiana et opera incepta multum patiuntur frequentipribus mutationibus
in paroeciis Religiosorum. Ideoque normae ad parochos religiosos amo-
vendos eaedem deberent esse, mutatis mutandis, ac pro saecularibus.

6. Impedimenta matrimonialia exstinguere consanguinitatis in 2° et
3° gradu lineae collateralis, affinitatis lineae collateralis et criminis neu-
tro patrante. Lex enim civilis haec impedimenta non accipit. Occasione
data, aut dispensatio semper conceditur, ut mos est in pluribus Brasiliae
dioecesibus, et sic lex infirmatur, aut, si non conceditur, sponsi actum
civilem tantum faciunt vel misere consuescunt.

7. Aliter conscribere eam partem canonis 1098 quae agit de matri-
monio coram solis testibus, ut puta, declarando: in hoc casu, ut matri-
monium validum et licitum sit, praeter alias conditiones a iure statutas,
oportere actum esse distinctum a contractu civili. Mos enim invehit
contractum civilem tantum condendi, qui, ex vi canonis 1098, potest
esse verum matrimonium illis in locis a sede paroeciali dissitis ubi
sacerdos nequit frequenter adire. Accidit autem ut semel atque iterum
contractus civilis irritus sit ex defectu consensus aliave ratione. Bien-
nio tamen transacto, ut validus habendus est ex iure civili brasiliensi.
Sic in aliquibus casibus parochus potest oratores ad veras nuptias ad-
mittere cum alia persona, sed non in omnibus, quod magnam confusio-
nem gignit.

8. Dispensatio ab obligatione audiendi Missam et abstinendi ab
operibus servilibus in festis quae sequuntur:
Circumcisionis Domini,
Epiphaniae Domini,
Ascensionis Domini,
Sanctorum Apostolotrum Petri et Pauli,
Omnium Sanctorum.
8 Iosepu M. Pires
Episcopus Arassuabyensis

4
Exc.mr P. D. IOSEPHI L. NEVES

Episcopi Assisensis (Assis)
Assis, die 10 augusti 1959

Eminentissime et Reverendissime Pater,

Magna cum reverentia litteras accepi quibus Eminentia Vestra mihi
communicat institutionem Commissionis Antepraeparatoriae pro futuro
Concilio Oecumenico, cui pracest Eminentia Vestra. Item postulat consi-
lia et vota circa res in Concilio tractandas.

Praeter ea quae Beatissimus Papa Ioannes XXIII, feliciter regnans,
iam large nuntiavit, optandum est ut in Concilio tractetur:

1. De quaestionibus Spiritismi. Haec enim haeresis valde grassa-
tur et pessime saevit inter fideles.

2. De ampliore unitate in rebus liturgicis, servatis variis liturgiis
sive Occidentalium sive Orientalium. Nam in liturgia romana, « probati
auctores » non semel alii aliis contradicunt; sunt etiam consuetudines
variae pro diversis regionibus, et etiam in eadem regione valde multipli-
cantur; insuper magna cum facilitate consuetudines regionales in aliam
regionem introducuntur. Non agitur de consuetudinibus paraliturgicis
aut etiam extraliturgicis, sed de rebus vere liturgicis. Desiderandum est
ut habeamus quemdam Codicem tetum liturgicarum, sicut habemus Co-
dicem Turis Canonici.

3. De facultate utendi lingua vernacula in Rituali Romano pro om-
nibus nationibus, sed uniformiter, id est, omnibus concedatur quod uni
largitur.

Haec humiliter exponens, humiliter sacram purpuram Eminentiae
Vestrae osculor, me profitens Eminentiae Vestrae addictissimum in Do-
mino servum.

#3 Tosepuus L. NEVES
Episcopi Assisensis

5

Exc.m1 P. D. AGNELLI ROSSI
Episcopi Barrensis de Piraby (Barra do Piraf)

Barra do Piraf, 19 de agosto de 1959

Respondeo ao oficio 1 C/59-197, em vista da falta de sacerdotes e
da ignorancia religiosa do povo catdlico, em general, apresento as se-
guintes sugestdes:

1. Aproveitamento de todos os leigos de boa vonyade, embora sem
maior instrucdo religiosa, para espalhatem e organizarem a Catequese
Popular, como se realiza em algumas dioceses do Brasil. O catequista po-
pular é um eitor do Catecismo Explicado e das oragdes e devocSes, que
se fazem nos lugares que ndo tém assistencia sacerdotal.

2. Aproveitamento das ferias dos seminaristas para trabalhos cate-
queticos e de apostolado domiciliar.

3. Despertar nos catélicos o dever da contribuigdo ao culto e no apos-
tolado das visitas domiciliares.

4. Arrebatar ao comunismo a bandeira da elevacao do proletariado,
realizando concretamente soluces de doutrina social catélica, que devem
ser muito divulgadas.

Caso interesse, poderei explanar as questdes.

Servo em Jesus Cristo,
8 AeNeELo Rossi
Bispo de Barra do Pirai

6

Exc.m1 P. D. IOANNIS B. MUNIZ
Episcopi Barrensis (Barra do Rio Grande)

Barra do Dio Grande, die 19 iuniii 1960
Em.me et Rev.me Domine,

Magna cum satisfactione Protocollum n. 21 C/59-198 bis, die 21
mensis martii huius anni a Pontificia Commissione Antepraeparatotia
pro Concilio Oecumenico mihi missum, recepi.

Ratio huius satisfactionis est quod litterae circulares, die 18 men-
sis funii anni 1959 ab eadem Pontificia Commissione mihi missas, non-
nisi die 10 mensis septembris eiusdem anni, reversus e civitate Sancti
Sebastiani Fluminis Ianuarii, ubi sanitatem meam tractabam, recepi.
Impossibile ergo mihi erat ante diem statutum, i. e. ante diem 1 mensis
septembris anni 1959, responsiones ad res quaesitas Pontificiae Com-
missioni remittere.

Nunc autem, omnibus mature perpensis et lumine Spiritus Sancti
invocato, omni humilitate et libertate, sicuti res tanti momenti exigit,
responsiones libenter mitto.

1. Quod ad doctrinam attinet, necessarium mihi videtur, Auctoritatem Ec-

clesiasticam vigilantiam valde rigorosam exetcere, qua impediatur ne

~ inimici fundamenta doctrinae Ecclesiae evertant, invocantes argu-
_menta in falsis principiis scientificis fundata. Quapropter:

a) Solida studia instituantur circa illa elementa doctrinae, quae ab
inimicis impugnantur, v. g. circa interpretationem Scripturae Sacrae, et
vigorosa vigilantia in scholis superioribus exerceatur, ne inimicus intret
in coetum sive professorum, sive alumnorum.

b) Cursus, ad apologeticam pertinentes, adaptati quaestionibus quae
nostris moventur, in scholis, quae vocantur « mediae », administrentur.

¢) Denuntietur tendentia hodierna, nimium valorem tribuens omni,
dummodo « differens » sit ab illo quod traditionaliter docebatur, sicut
et tendentia invertendi significationem verborum.

d) Recommendetur authenticus valor sanae traditionis.

¢) Adhibeantur ad defensionem et propagationem doctrinae et mo-
rum catholicae Religionis, omnibus quibus fieri potest modis, media
technicae hodiernae, uti sunt radiophonia, televisio, cinematographia,
conventus, qui vocantur « equipe », familiarum christianarum, productio
pellicularum cinematographarum etc.

2. Quod ad disciplinam cleri attinet:

) Denuntietur spiritus mundanus, quo clerici putant se sibi conce-
dere posse quidquid mundani, recreationis causa, sibimetipsis concedunt.

b) Conservetur usus vestis talaris.

¢) Clerici sibi conscii sint, actionem quam socialem vocant, non finem
sed nonnisi medium activitatis suae pastoralis esse.

3. Quod ad regimen pertinet:

Cum instructio et educatio cleri in Seminariis summi momenti sit,
praesertim in Brasilia, quae tanta penuria sacerdotum laborat, et nu-
metus eorum qui ad regendum Seminarium idonei sunt, ad paucos re-
stringatur, dubitandum est utrum systema, nunc in Brasilia vigens, ele-
vandi tot regentes Seminarii ad dignitatem episcopalem, conveniens sit
necne. Pluries enim fit quod Episcopus nominatus, quamvis ipse ad
regendum Seminarium valde idoneus sit, alium sacerdotum, cui curam
Seminarii confidat, invenire nequit. Quod quidem in non parvum dam-
num spirituale totius Dioeceseos redundaret.

4, Quod ad res magni momenti attinet:

) Si actio iudicialis contentionis, Ordinarium inter et Sacerdotem
ei subiectum, movetur in regionibus longinquis, v. g. in partibus interiori-
bus Brasiliae, recommendetur Romanas Congregationes maiorem atten-
tionem et fiduciam Ordinario praestare, ut casus, praeiudicium causae Dei,
Ecclesiae et animarum. ferentes, evitentur.

b) In Dioecesibus, in regionibus supra dictis constitutis, non faciliter
creentur Paroeciae et Parochi inamovibiles, qua creatione non semel
magnae difficultates pro regimine Dioeceseos oriuntur.

¢) Pro Brasilia recommendetur apostolatus quem hebdomades de re-
bus ruralibus vocant, utpote eminens medium ad praecavendam Com-
munismi in regionibus ruralibus penetrationem, quae pro FEcclesia in

Brasilia maximum periculum mihi videtur, sicuti ea quae recenter in
Statu petnambucano acciderunt, demonstrant.

Haec sunt, Em.me et Rev.me Domine, quae ad quaestiones Ponti-
ficiae Commissionis respondenda mihi videntur.

Fausta quaeque a Domino deprecans pro felici et pleno exitu laboris
Pontificiae Commissionis Antepraeparatoriae pro Concilio Oecumenico,
religiosos animi sensus ex toto corde Eminentiae Tuae profiteor

Eminentiae Tuae Rev.mae
in Christo Tesu add.mus
B ToAaNNEs B. Muniz

Episcopus Barrensis

7

Exc.m1 P. D. ALBERTI G. RAMOS
Archiepiscopi Belemensis de Para (Belém do Para)

Belém, die 10 mensis aprilis 1960
Eminentissime Domine,

Iam mense augusti a. 1959, postquam ex Urbe revenimus in archi-
dioecesim nostram, verbo et benedictione Beatissimi Patris cotrobora-
ti, per litterarum diribitorium responsum misimus, circa tes et argu-
menta quae in futuro et opportunissimo Concilio Oecumenico tractari
poterunt, iuxta benignissimam sollicitationem Eminentiae Vestrae, e
civitate Vaticana, die 18 iunii 1959, prot. N. 1 C/59-212,

Iterum libenter, ad instantiam Vestram, humiliter de summa causae
huius gravitate magnitudineque verba ex more ad vos scribere debe-
mus, nullo alio modo nos posse nullaque, opportuniore ratione rem
aggredi autumamus.

Irregularem esse per diversas regiones orbis distributionem sacerdo-
tum patet. Dum aliquae regiones europeae, et Americae septentrionalis
parochos habent ad 500 vel 800 fideles, in aliis regionibus sunt paroe-
ciae magni territorii cum 30 vel 40 millibus christifidelium tantum
curatorum ab uno missionario. Oportet divitiores regiones christianas
adiuvare alias. Sed ratione formationis, spiritus, sanguinis, idiomatum,
morum, temporis climacterici, hoc auxilium non sufficit ergo studere
convenit opportunitati restaurandi officia diaconorum, vel etiam clerico-
rum in minoribus, ad aliquas functiones pastorales exercendas. Sectae
protestanticae tantum in praecipuis civitatibus theologos pastores habent,
sed in locis dissitis viri paucae instructionis haereses seminant. Cur

Ecclesia Catholica mittete non potest « pastotes » non sacerdotes, ad
vias Domini parandas?

Quantum hodiernae conditiones suadent, alia puncta subicimus:

— Dispensatio praecepti abstinendi ab operibus servilibus in fe-
stis Epiphaniae, Ascensionis Domini et Omnium Sanctorum ;

— Simplificatio paramentorum sacetdotalium et episcopalium;

— Reformatio Breviarii et Missalis Romani;

— Commutatio poenarum sociorum sectae massonicae, vel revisio
status quaestionis;

— Extensio ad omnes sacerdotes potestatis concedendi benedictio-
nes omnes quae in Rituale Romano inscriptae sunt, etiam erigendi Sta-
tiones Viae Crucis;

— Facultas Ordinariis loci permittendi Superiorissis communitatum
monialium ut apetire et claudere portas tabernaculi valeant ad pietatem
et adorationem Sanctissimi Sacramenti, quamvis autem sacram pyxidem
non tangant;

— Ut Sacra Congregatio Rituum benigne conficere dignetur formu-
las Rituali Romano addendas pro « Benedictione instrumentorum opi-
ficum » die prima maii in festo S. losephi Opificis adhibendas; pro
« Benedictione annulorum ad doctores seu magistros publico diplomate
renuntiandos »;

— Petfecta subordinatio religiosorum exemptorum praeceptis pa-
storalibus Ordinariorum locorum; v

— Venia concelebrandi Sanctum Sacrificium Missae, tempore spiri-
tualium cleri exercitiorum, aliorumque sacerdotalium conventorum; quod.
cum practicum sit, concurrere potest ad sacerdotalem fovendam cari-
tatem; ‘

— Facultas concedendi sacram cammunionem sub speciebus duabus,
saltem in maioribus anni festis: Natali Domini, Feria quinta in Coena
Domini, Paschate, Pentecoste et in festo D. N. Iesu Christi Regis;

— Reformatio ritualis formae de Sancto Sacramento Matrimonii,
secundum ritualem formam Germaniae concessam anno 1960;

— Indulgentias concessas coniugibus, anulum uxoris pie deoscu-
lantibus, ad uxores extendere causa adaugendae dedicationis earum co-
niugibus; ad liberos causa adaugendi obedientiam ac pietatem erga pa-
rentes. In sanctitate et magnitudine sua, matrimonii Sacramentum so-
cietati sic praesentaretur;

— Studere convenit:

4) muneri instrumentali Fidei in sanctificationem et salutem ho-
minis. (Hoc punctum, videtur, hodie a theologis paulo praetermissum,
forsitan propter erroribus Lutheranis oppositionem olim factam);

b) Mediationi omnium gratiatum universali B. M. V. Dominae
Nostrae.

Tucundam proinde ac firmissimam spem fovemus ut salutaribus pro-
ximi Concilii decretis uberrimi sortiantur fructus, ad Dei gloriam, ad
regni Iesu Christi incrementum, ad honorem Catholicae Ecclesiae, ad
unitatem Corporis Mystici Christi.

Hac freti spe, optima quaeque Vobis a Domino adprecamur, sa-
lutem plurimam perlibenter ominantes.

Eminentiae Vestrae Reverendissimae

add.mus in Christo Tesu

-8 ArLBerTUs G. Ramos
Archiepiscopus Belemensis de Para

8

CONVENTUS EPISCOPALIS
PROVINCIAE ECCLESTASTICAE BELLOHORIZONTINAE

Exc.v1 P. D. IOANNIS REZENDE COSTA, Archiepiscopi tit. Marty-
ropolitani, Coadiutoris c. s. et Administratoris Ap. s. p.
Belloborizontini (Belo Horizonte)

Exc.mr P. D. EMMANUELIS NUNES COELHO, Episcopi Aterraden-
sis (Aterrado)

Exc.mr P. D. CHRISTIANI PORTELA DE ARAUJO PENA, Epi-
* scopi Divinopolitani (Divinépolis)

Exc.mr P. D. IGNATII I. DAL MONTE, Episcopi Guaxupensis
(Guaxupé).

Exc.mi P. D. IOSEPHI pe MEDEIROS LEITE, Episcopi Oliveiren-
sis (Oliveira)

Exc.mr P. D, IOSEPHI A. COIMBRA, Episcopi Patensis (Patos de
Minas)

Exc.m1 P. D. IOSEPHI de ALMEIDA BAPTISTA PEREIRA, Epi-
: scopi Septemlacunensis (Sete Lagbas)

Exc.mr P. D. ALEXANDRI GONCALVES po AMARAL, Episcopi
Uberabensis (Uberaba)

Exc.mr P. D. SERAPHINI FERNANDES DE ARAUJO, Episcopi tit.
Verinopolitani, Auxiliaris Belloborizontini.

Belo Horizonte, die 26 augusti 1959

Em.me ac Rev.me Domine,

Pergratum Nobis est communicare Eminentiae Tuae Rev.mae, iuxta
Litteras diei 18 iunii 1959, Prot. N. 1 C/59-218, consilia et vota, quae
Nobis in conventu Provinciae Ecclesiasticae Bellohorizontinae hodie con-
gregatis, pastorali sollicitudine zeloque animarum suggerentibus, op-
portuna et utilia ad futuri Concilii argumenta apparanda visa sunt,
quaeque, omni cum libertate ac sinceritate, unanimes exponimus, ut
sequitur:

1. Dogma de Beata Maria Virgine omnium gratiarum Mediatrice
solemniter definiatur.

2. Doctrina de Catholico Episcopatu ita explicetur, ut magis ma-
gisque effulgeant potestates et ministeria Episcopalia.

3. Ea doctrinae de Mystico Christi Corpore capita, a Pio Papa XII
exposita, iterum et enucleate a Concilio promulgentur.

4. Summa doctrinae de « Actione Catholica » deque « Opera pro
Mundo Meliore » conficiatur.

5. Codex de Sociali Ecclesiae Doctrina, iuxta recentiora Summo-
rum Pontificum Documenta, redigatur. .

6. Diaconi iuxta primitivae Ecclesiae usum denuo constituantur.

7. Dierum festorum sub praecepto numerus deminuatur;

8. Modus definiendi opera prohibita festis de praecepto et domi-
nicis diebus iuxta praesentes vitae conditiones reformetur.

9. Lex solius abstinentiae omnibus feriis sextis Quadragesimae, ab-
stinentiae autem simul et iefunii feria quarta Cinerum et feria sexta in
Parasceve tantum servetur.

10. Sacrae Liturgiae reformatio iuxta mentem Sanctae Sedis com-
plementum habeat.

11. Missale, Rituale et Pontificale Romanum ifuxta Novum Psal-
terium a Pio Papa XII approbatum imptimantur.

12. Episcoporum véstes in Pontificalibus simpliciores fiant.

13. Omnibus Sacerdotibus facultas Sacramentum Confirmationis « in
periculo mortis » ministrandi concedatur. :

14. Ordinariis locorum facultas fiat permittendi ut Sacerdotes in
casu necessitatis, duas Missas diebus ferialibus celebrent.

15. Episcopis Coadiutoribus et Auxiliaribus ampliora iura ab ipsa
Lege committantur. ‘

16. Legislatio de Iurisdictione pro confessionibus Religiosarum re-
cipiendis simpliciorem formam habeat.

17. Canonica de Delictis et Poenis legislatio minus implicata sit.
18. Legislatio canonica de prohibitione librorum reformetur.

19. Omnes, qui Missam pro populo sibi commisso applicare tenen-
tur, ab eiusmodi obligatione festis diebus de praecepto suppressis dispen-
sentur.

20. Pro Turamento Antimodernistico simplex istiusmodi errorum con-
demnatio, formulae fidei Professionis adnectenda, condatur.

21. Accurate considerent futuri Concilii Patres conditionem Sa-
cerdotum illorum, qui, quamvis a vita sacerdotali propter difficultates
voti castitatis adimplendi defecerint, fidem tamen servant et Sacra-
menta recipere desiderant.

Nobis adhuc liceat Eminentiae Tuae Rev.mae sensus nostros lae-
titiae et laudis patefacere propter curam a Sancta Sede adhibitam ad
Romanam Curiam magis ac magis omnibus Nationibus communem
faciendam.

Interim impensos animi sensus ex corde profitemur Eminentiae
Tuae Rev.mae, cuius Sacram Purpuram reverenter deosculamur.

Addictissimi in Domino
OMNES SEQUUNTUR SUBSIGNATIONES

9

Exc.m1 P. D. ANTONII MENDONCA MONTEIRO
Episcopi Bonfimensis (Bonfim)

Die 29 iulii 1959
Eminentissime Princeps,

Litteras accepi Eminentiae Vestrae citca Antepraeparatoriam Com-
missionem pro futuro Concilio Oecumenico. Prot. N. 1 C/59-239.
Mihi videtur in Concilio tractanda ea quae definienda sunt de
doctrina sociali catholica; et damnandi sunt errores Spiritismi.

Deum precor ut fausta quaeque Eminentiae Vestrae largiri di-
gnetur, ,
' Addictissimus in Christo

3 ANTONTUS MENDONGCA MONTEIRO
Episcopus Bonfimensis

10
Exc.vi P. D. HENRICI H. GOLLAND TRINDADE

Archiepiscopi Botucatuensis (Botucatl)

Die 30 aprilis 1960
Eminentissime Dowmine,

De reticentia mea plene voluntaria circa responsionem de qua su-
pra in prot. huius Pontificiae Commissionis, flexis genibus, ex toto animo
veniam Eminentiae Tuae supplico.

Nescio enim quid dicam quod utile sit proximo Oecumenico Con-
cilio.

Cum autem obligatio mihi imponitur ut mentem animumgque pate-
faciam, tantummodo dicam, et quidem omni cum sinceritate, votum meum
immensum esse ut redeat Ecclesia Christi (quae in vilibus nostris ex-
stat manibus) ad vim primordiorum suorum, ad Filii Dei Evangelii pri-
maevam simplicitatem, ut sic mundum hodiernum vincere valeat.

1. Sit Ecclesia pauper et humilis circa omnes suas manifestationes
tamquam Christus Dominus apud Bethleem, Nazareth atque in vita pu-
blica, « Beati pauperes ... », « Discite a Me, quia humilis ... », « Filius
hominis non habet ubi caput reclinet ... », « Vae divitibus ... », « Nisi
efliciamini sicut patvuli ... ».

2. Sit Ecclesia patiens et excruciata tamquam Christus crucem suam
baiulans. « Abneget semetipsum, tollat crucem suam quotidie... », « Beati
qui esuriunt et sitiunt ... », « Oboediens usque ad mortem crucis ... »,
« Ut inimici Crucis Christi... », « Qui non baiulat crucem suam, non
potest meum esse discipulum ... », « Si poenitentiam non egeritis ... ».

3. Sit Ecclesia supernaturali imbuta spiritu, in omnibus aspirationi-
bus, declarationibus et etiam in apostolatu, sicut in Cenaculo et apo-
stolicis temporibus fuit. « Ite praedicate... », « Nescitis quia templum
Dei estis... », « Spiritus qui loquitur in vobis... », « Non in sublimitate...
sed in ostensione spititus et virtutis... », « Sine intermissione orate... »,
« Optimam partem elegit... », « Regnum Dei intra vos est ».

4. Sit Ecclesia constans, fortis atque sincera principia sua, facta
respiciens et etiam sociales consuetudines et legationum commercium,
« sub specie aeternitatis », non divites quaerendo et potentes tantum-
modo. « Nolite conformari huic saeculo ... », « Adveniat regnum
tuum ... », « Quaerite primum Regnum Dei...», « Medice, cura
teipsum ... ».

5. Sit Ecclesia, in primis et super omnia Ecclesia Caritatis. « In







